
TXANOGORRITXO 

(Etxean) 

Ama: Kaixo, Txanogorritxo!  

Txanogorritxo: Kaixo, ama! 

Ama: Amona gaixorik dago ohean. 

Txanogorritxo: Oooo… amona ikusi nahi dut! 

Ama: Bai Txanogorritxo, eraman hamaiketako goxo-goxo hau: ogia, gazta, 
intxaurrak eta txokolatea. 

(Basotik ibiltzen) 

Txanogorritxo: (Abesten) Txanogorritxo dut izena, amonaren etxera noa, 
amonatxoa ikustera! (bi aldiz) 
Eneeeee, bai lore politak! Amonarentzat hartuko ditut. Baaat, biiii, 
hiruuuu… 

Otsoa: Auuuuu! Hau gosea! 

Txanogorritxo: Kaixo, nor zara zu? 

Otsoa: Ni Benito otsoa naiz, eta zu? Nor zara zu? 

Txanogorritxo: Ni Txanogorritxo naiz. 

Otsoa: Nora zoaz? 

Txanogorritxo: Amonaren etxera noa. 

Otsoa: Zer duzu saskian? 

Txanogorritxo: Hamaiketakoa: ogia, gazta, intxaurrak eta txokolatea. 

Otsoa: Kar, kar, kar… Agur, Txanogorritxo. 

Txanogorritxo: Agur, Benito. 

(Amonaren etxean) 

Otsoa: Kax, kax, kax. 

Amona: Nor da? 

Otsoa: Txanogorritxo naiz, ireki atea! (Ahots leunaz) 

Amona: Sartu, sartu! 



1. BERTSIOA: 

Otsoa: Ñan-ñan. 

Amona: Aiiiiiiii! 

(Otsoak amonaren arropak janzten ditu eta bere ohean sartzen da) 

Otsoa: Ederki! 

Txanogorritxo: Kax, kax, kax. 

Otsoa: Nor da? (Ahots leunaz) 

Txanogorritxo: Txanogorritxo naiz, ireki atea! 

Otsoa: Sartu, sartu. 

Txanogorritxo: Kaixo, amona, zer moduz zaude? 

Otsoa: Kaixo, Txanogorritxo, ongi… 

Txanogorritxo: Hamaiketakoa ekarri dut: ogia, gazta, intxaurrak eta 
txokolatea. 

Otsoa: Mmmmmmmmm…oso ongi. 

Txanogorritxo: Amona, zein belarri handiak dituzun. 

Otsoa: Ongi entzuteko. 

Txanogorritxo: Amona, zein begi handiak dituzun. 

Otsoa: Ongi ikusteko. 

Txanogorritxo: Amona, amona, zein aho handia duzun.(Ikaratuta) 

Otsoa: Hozka egiteko! 

Txanogorritxo: Aiiiiiiii! 

(Otsoak kuxin bat arroparen azpian jartzen du) 

Otsoa: Zelako tripa handia! 

Ehiztaria: Pin-pan-pun! 

Otsoa: Aaaaa! (Otsoa, hilda, lurrera erortzen da) 

Ehiztaria: Txanogorritxo, amona, atera hortik. 

Amona eta Txanogorritxo: Eskerrik asko, eskerrik asko, eskerrik asko! 



2. BERTSIOA: 

Otsoa: Harrapatuko zaitut! 

Amona: Aiiiiiiii!  

(Amona bere gelako armairuan ezkutatzen da eta otsoa amonaren ohean sartzen da)) 

Txanogorritxo: Kax, kax, kax 

Otsoa: Nor da? (Ahots leunaz) 

Txanogorritxo: Txanogorritxo naiz, ireki atea. 

Otsoa: Sartu, sartu. 

Txanogorritxo: Kaixo, amona, zer moduz zaude? 

Otsoa: Kaixo, Txanogorritxo, ongi… 

Txanogorritxo: Hamaiketakoa ekarri dut: ogia, gazta, intxaurrak eta txokolatea. 

Otsoa: Mmmmmmmmm…oso ongi. 

Txanogorritxo: Amona, zein belarri handiak dituzun. 

Otsoa: Ongi entzuteko. 

Txanogorritxo: Amona, zein begi handiak dituzun. 

Otsoa: Ongi ikusteko. 

Txanogorritxo: Amona, amona, zein aho handia duzun.(Ikaratuta) 

Otsoa: Hozka egiteko!  

(Une honetan amona armairutik atera,  
eta Txanogorritxo eskutik helduta ihes egiten dute) 

Amona: Goazen Txanogorritxo, goazen! 


